
ЕскЕ Алу
Құрметті ағайын-туыс, құда-жекжат, барша көз көрген жамағат!

Сіздерді Жаңаарқа ауданының Құрметті азаматы, асқар тау әке, ардақты
ата  елекен айткенұлының өмірден өтуіне байланысты 40 күндік
асына шақырамыз. 6 сәуір күні сағат 19.00-де «ақ сарай» мейрамха-
насында  ас беріліп, құран бағышталады

Ардақтым, асқар тауым, менің шыңым,
Баға жетпес әрбір сөзің, әрбір ісің.
Мүдірмей  бағындырдың 80 жасты,
Жинадың бір ортаға үлкен-жасты.

40 күн өтті міне із суытпай,
Сағым болып кете бердің қолды бұлғай.
Қол жайып, дұға тілейміз бір Алладан,
Оразада орнын болсын жұмақтан.

елекен келіні ақмарал аХМеТОва
Ақсақал еді ардақты,
Ақылы терең салмақты.
Қазақтың қамын ойлаған.
Қиядан шолған жан жақты.

Жайлы болсын жатқан мәңгі бесігің,
Періштелер ашсын жәннәт есігін.
Туған туыс ұмытпайды Елеке,
Ел есінде сақталады есімің.

аманкелді МӘСкеНҰлы,
Шет ауданы

көңіл айту
Аудандық “Жаңаарқа” газетінің ұжымы газеттің қызметкері Жандос Омаровқа

аяулы анасының
қайтыс болуына байланысты қайғысына ортақтасып көңіл айтады

***     ***     ***
Аудандық білім бөлімі мен білім қызметкерлерінің кәсіподақ ұйымы және
Б.Амалбеков атындағы тірек мектебінің педагогикалық ұжымы осы мектептің ба-
стауыш сынып ұстазы Рәзия Жақыповаға

аяулы анасының
қайтыс болуына байланысты қайғысына ортақтасып көңіл айтады

***     ***     ***
Аудандық білім бөлімі мен білім қызметкерлерінің кәсіподақ ұйымы және

О.Әлібаев атындағы орат мектептің педагогикалық ұжымы осы мектептің  ардагер
ұстазы

Отарбайұлы Сағындықтың
қайтыс болуына байланысты марқұмның отбасы мен туған туысқандарына
қайғыларына ортақтасып көңіл айтады

Әдеп кодексі – мінсіз қызмет кепілі
Мемлекеттік қызмет атқару қоғам мен мемлекет тарапынан ерекше сенім білдіру

болып табылады және мемлекеттік қызметшілердің моральдық-әдептілік бейнесіне
жоғары талаптар қояды.  Мемлекеттік қызметші өз қызметінде Қазақстан
Респубилкасының Конституциясын, «Мемлекеттік қызмет туралы», «Сыбайлас
жемқорлыққа қарсы іс-қимыл туралы», «Жеке және заңды тұлғалардың өтініштерін
қарау тәртібі туралы», «Әкішілік рәсімдер туралы», «Нормативтік құқықтық акті-
лер туралы» Қазақстан Республикасының Заңдарын, Қазақстан Республикасы Мем-
лекеттік қызметшілерінің әдеп кодексін (Мемлекеттік қызметшілердің қызметтік
әдеп қағидаларын) және басқа да нормативтік құқықтық актілерді басшылыққа
алады.  Мемлекеттік қызмет қашанда мінсіз болуы тиіс. Бір сөзбен айтқанда, олар
билік пен қарапайым халық арасын жалғайтын алтын көпірге айналуы тиіс. Бүгінде
мемлекеттік саладағы мамандардың білім-біліктілігінен бұрын, адамгершілік асыл
қасиет пен ананың сүтімен келетін тәлім-тәрбиені де талап ететініміз анық.
Мемлекеттік қызметшілердің сырт келбеті олардың қызметтік міндеттерін орын-

дау кезінде мемлекеттік аппараттың беделін нығайтуға ықпал етуге, іскерлікпен,
ұстамдылықпен және ұқыптылықпен ерекшеленетін жалпы қабылданған іскерлік
талаптарына сай болуға тиіс. Сонымен қатар, мемлекеттік қызметшілерге
қызметтік әдепті сақтау жөнінде қойылатын негізгі талаптар көзделеді. Бұл ретте,
әдептік мінез-құлық шеңбері мемлекеттік қызметшілердің Әдеп кодексінде бекіті-
ліп, оның сақталуын бақылауды әдеп жөніндегі уәкіл жүзеге асырады. Әдеп кодексі
мемлекеттік қызметшінің мінез құлқына, қызметтік міндетіне, мемлекет пен халық
арасындағы өзара қарым-қатынасына сенімді өкіл болып табылатын мемлекетке,
өзі «қызмет ететін» қоғамға  қатысты моральдық талапты білдіретін неғұрлым
жинақты принциптер мен нормаларды білдіреді. Мемлекеттік қызметшінің шын-
шыл болуы оның маңызды морльдық қасиеті болып табылады.  Мемлекеттік
қызметкерге жалпы қабылданған әдепті сақтау өте маңызды, себебі ол тікелей аза-
маттармен жұмыс жасайды және әр түрлі адамдармен қарым-қатынас жасау
арқылы қызмет атқарады. Сондықтан мемлекеттік қызметкердің сыртқы бейнесі,
киім-киісі, қимыл-әрекеті, сөйлеу мәнері, ой-пікірі, жеке қасиеттерінің барлығы да
адамға нұқсан келтірмейтіндей қызмет ету керек. Осы аталғандардың барлығын
сақтау үшін этикеттің принциптерін ұстану керек.

Б.ТөлеуОва,
Жаңаарқа аудандық сотының бас маман -  сот отырысының хатшысы 

Қош келдің, қызғалдақты Әз Наурыз!
Наурыз – көктем мейрамы және көптеген халықтардың Жаңа жылы. Түбі бір түркі

жұртының төл мейрамы. Жалпы, Наурыз  достықтың,ынтымақтың, ырыс –
берекенің, жаңарудың мерекесі.
Талдыбұлақ ауылдық кітапханасында Ұлыстың ұлы күніне орай «Қош келдің,

қызғалдақты әз – наурыз!» атты  ертеңгілік іс – шарасы өткізілді.  Төл мерекемізді
тойлаудың жаңа дәстүрі жыл сайын 14-23 наурыз аралығында өткізілетін Науры-
знама онкүндігін жариялап, оның әр күнін белгілі бір тақырыпқа арнау ұсынылып
отыр.19 наурыз  «Жаңару» 2019 жылы еліміздің жаңа тарихында мемлекет пен
қоғамда түбірлі өзгерістер басталған «жаңа көшеттер – жаңа идеялар – мемлекет
дамуындағы жаңа кезең» негіздеу ұсынылды. Талдыбұлақ ЖББМ  3 сынып
оқушыларының қатысуымен көшеттерге гүлдер отырғызылды. Отырғызған
гүлдеріміз кітапханамызға жаңаша сән беріп тұр.   Осындай игілікті шаралар әлі
де жалғасын таба бермек. Ұлу жылы құт берекесімен келсің, қазақ елі!

а.аСаНБаева,
Талдыбұлақ ауылдық кітапханасының кітапханашысы

Мемлекеттік тіл мәртебесі
Мемлекеттік тіл мәртебесіне Қазақстанда тұратын, ауасымен демалып, суын ішіп,

топырағын басқан кез-келген азамат өз үлесін қосуы – азаматтық және адамдық
борышы болады.  Қазақ елі тәуелсіз мемлекет болып орнағалы ширек ғасырға таяу
уақыт болды. Мемлекеттік тіл – қазақ тілі деп жарияланды.

Тіл – мемлекеттің тұғырлы тірегі, халықтың рухани байлығы, өткені мен
болашағының айқын көрінісі. Ана тілінің қадір-қасиетін білген халқымыз оны
ұлттың рухына, қазына байлығына балайды. Себебі, тіл-халықтың жаны, сәні,
тұтастай кескін-келбеті, ұлттық болмысы. Адамды мұратқа жеткізетін – ана тілі
мен ата дәстүрі. Біздің осындай халықтық қасиетті мұрамыз, бұл ана тіліміз.

Мемлекеттік тілді ғылыми әдебиетте ресми тіл деп те атайды. Қазақстан
Республикасының Конституциясының 7-бабында мемлекеттік ұйымдарда және
жергілікті өзін-өзі басқару органдарында орыс тілі ресми түрде қазақ тілімен тең
қолданылады» -деген сөздерді қате түсініп, мемлекеттік қызметкерлер орыс тілін
ресми тіл деп өрескел қатеге барады. Мемлекеттік тіл мемлекеттің тұтас аумағында,
болмаса белгілі бір аймағында заңдық мәртебесі мемлекеттегі басқа тілдерден ең
жоғары бекітілген тіл. Мемлекеттік тіл ең алдымен осы мемлекеттің
Конституциясының тілі, сондықтан, Конституциясы жоқ елдің мемлекеттік тілі де
жоқ деп есептеледі. Мемлекеттік тіл – тәуелсіз еліміздің негізгі рәміздерінің бірі
болып саналады. Әрбір тәуелсіз, тұғырлы елдің туы, елтаңбасы, әнұраны, шекарасы
болатыны сияқты мемлекеттік тілі де болады. Демек, мемлекеттік тіліміз егеменді
ел екеніміздің бір белгісі.  Қазақ тілі тек қазақ халқының тілі емес, Қазақстанда
тұратын, оны Отаным деп қабылдайтын, өзін Қазақстанның патриоты деп есептей-
тін әрбір азаматтың тілі.   Тек ана тіліміз арқылы ата-анаға, елге, Отанға, халыққа
деген махаббатымызды жеткізе алатынымыз анық, олай болса, адам баласы өз ана-
сын қалай сүйсе, өз тілін де солай сүйіп, құрмет тұтқаны абзал деп білемін.

Ғ.Т.ОМаРОв,
Бөлім басшысы-аға сот орындаушы 

Аяулы ана, сүйікті әже зкриякеліні үмилә Әйділдақызының 86
жасында арамыздан алыстап о дүниелік болғанына  13 сәуір күні 40 күн
толады.

Жүрегімізге жазылмас жара салып, көңілімізге айықпас дерт
қалдырған ауыр қазадан әлі есімізді жия алар емеспіз, ағайын мен
туғанға ақылшы, пана болған  анамыз ендi арамызда жоқтығына әлі де
сенер емеспіз. Аяулы анамыздың жатқан жері жайлы, топырағы торқа
болсын деп Алладан  тілейміз.                                                                                                                          

Адам мәңгі жүрмейді бұл жалғанда,
Көнеміз ғой тағдырдың салғанына.
Көзімізге ып-ыстық жас келеді,
Ана, өзіңді сағынып, еске алғанда!

Бәйтеректей әулетке сая болған,
Бәрінен де мейірімін аямаған.
Жәннатта жаның болсын, рухың биік,
Өзіңдей қайда бізге аяулы адам.

Сағына еске алушылар: Тұрабай әулеті және бауырлары
11 сәуір күні сағат 13.00-де “Жаңаарқа” мейрамханасында аяулы анамыздың өмірден

өткеніне 40 күн толуына орай құдайы дәм беріліп, құран бағышталады

Ұл тәрбиесі –ұлт тәрбиесі
Кәмілетке толмаған жасөспірімдер  арасындағы құқық бұзушылықтың, зорлық-зомбылықтың алдын
алу мақсатында   Сәкен Сейфуллин атындағы  жалпы білім беретін мектебінде «Ұл тәрбиесі –ұлт
тәрбиесі» ұлдар жиналысы өтті. Жиналыс барысында  ұл балаларымызға  бейнероликтер көрсетіліп,
түсіндірме жұмыстары жүргізілді.  Жиналыстан кейін  мектеп оқушылары  педагог психолог А.Т
Шакеновпен   ауданымыздың тұрғыны, ардагеріміздің үй маңын қардан тазалап, үй сырт
жұмыстарын ретке келтіріп берді. 

Әр халықтың бала тәрбиесіндегі өзіндік ерекшеліктері арқылы мәдени құндылықтары
қалыптасады. Ата-бабамыз ұл баланы ертеңгі абыройлы әке, қадірлі отағасы, елді қорғайтын ер,
батыр, ұлттың намысты азаматы ретінде әділдікке, қайсарлыққа, кешірімді болуына, өнерге, білімге,
салт-дәстүрімізді сақтауға тәрбиелеген. Мектеп оқушыларына тек білім беріп қана қоймай, тәртіпті
әрі жан-жақты дамыған азамат ретінде  қалыптастыру қазіргі заман талабы. Ұшқыр ойлы, білімді,
бәсекеге қабілетті, елінің болашағы үшін күресетін азаматтар тәрбиелеу алдымызда тұрған басты
міндеттердің бірі. Тәуелсіздік төрімізден орын алған қоғамымыздағы ең басты құндылық – адам
бостандығы. Қазақстанда салауатты өмір салтына қол жеткізуде, денсаулықты сақтау мен
нығайтудағы басты міндеттің бірі – бала құқығын қорғау, зорлық-зомбылыққа қарсы күрес жүргізу.

Зорлық-зомбылық құқықта «Бір адамның екінші бір адамға, оның жеке басына тиіспеушілік
құқығын бұзатын тәни және психикалық ықпал жасауы» делінген.«Қазақстан Республикасының
Қылмыстық кодексінің» тиісті баптарына сәйкес жауаптылық пен жазаны ауырлататын мән-жайлар
болып табылады.Балалардың өмір сапасын жақсарту – ертеңгі болашақтың кепілі. Сондықтан да
балалардың құқықтарын қорғау мәселесі қашан да өзекті болып қала бермек.  Отбасындағы ата-
ананың және мектептегі ұлағатты ұстаздың мінез құлқы – баланың көз алдындағы үлгісі, өнеге ала-
тын, оған қарап өсетін нысаны болып табылады. «Жұмыла көтерген жүк жеңіл» демекші, баланы
бірлесе отырып тәрбиелейік.  

г.Б. ЖҰМаСейІТОва,
С.Сейфуллин атындағы ЖББ мектебінің  тәрбие ісі жөніндегі орынбасары

адал азамат - адал еңбек
ҰСТаз, БаТыР аНа

Гүлзира Жайлаубайқызы  Сағымбекова  24 қаңтар 1985 жылы Айнабұлақ
ауылында дүниеге келген. Ауылдағы орта мектепте оқып,  аяқтап,  2002
жылы Жезқазған  қаласындағы гуманитарлық колледжге оқуға түседі.
2005 жылы осы оқу орынын аяқтап,  бастауыш сынып мұғалімі
мамандығын алып туған ауылына келеді. Еңбек жолын бастауыш сынып
мұғалімі болып өзі оқыған мектебінде,  өз ұстаздарының ұжымында
бастаған ол қазіргі кезде де осы мектепте ұстаздық етуде. Гүлзира
Жайлаубайқызы үнемі жаңашылдық, ізденіс үстінде. 2011-2015 жылдары

Қарағанды МУ оқып «Педагогика және психология»  мамандығын алады.
Психолог мамандығын қатар алып жүрген Гүлзира Жайлаубайқызы мектеп қабырғасында
оқушыларға тәлім,  тәрбие беріп қана қоймай түрлі іс-шаралар өткізіп, ата-аналармен кездесулер
өткізеді,  ұйымдастыру қабілеті баршылық. Білім беру саласындағы еңбектері,  бала тәрбиесі үшін
талай марапатқа ие. Жолдасы Сұлтан Дүйсенбеков екеуі 6 бала тәрбиелеп отырған үлгілі, тату-тәтті
отбасы. Гүлзира Жайлаубайқызы еңбек ұжымында ғана емес,  ауыл ішінде де сыйлы, абыройлы.
Әріптестеріне әрқашанда көмек қолын созып,  оқушыларына да ақыл -кеңес беріп,  қолдап отырады.    

